
Sa tzitade de Terranoa, inghiriada
dae unu paesàgiu ispantosu
disegnadu dae sas costas de Capo
Ceraso e de Fìgari e cun s'ìsula de
Taulara in dae in antis, oe, comente
in s’antighidade, rapresentat una
gianna de intrada importante pro
totu sa Sardigna. Sa Terranoa antiga
at bidu su anda e torra sighidu de
pòpulos e culturas diversas cun
tràfigu meda dae su Neolìticu finas a
s’edade moderna.    

Sa sua est un’istòria antiga, de
abertura e de cuntatos, de abbojos e
de iscàmbios. A incumintzare dae sos
annos Sessanta at connotu unu
tempus de crèschida econòmica,
urbana e demogràfica manna meda.
S’economia sighit a crèschere
gràtzias a sas atividades ligadas a su
turismu marinu, culturale e naturale,
gràtzias a su tràficu chi sighit a
crèschere in su portu e in s’aeroportu
e gràtzias a su cummèrtziu e a sos
servìtzios. 



SA TZITADE DE TERRANOA
Como su portu de Terranoa est in
intro de su percursu internatzionale
de sas croceras e s’aeroportu Costa
Smeralda est collegadu cun sas
tzitades italianas e istranzas de prus
importu.  
In su 2000 est istadu ativadu su
cursu de làurea in “Economia e
impresas de su Turismu” cun
s’intentu de fàghere crèschere su
disizu e sas cumpetèntzias de sos
imprendidores pro collire sas
ocasiones dadas dae su territòriu. 

